
Tað ber boð um ein skilagóðan hug­
burð, at nýggi kringvarpsstjórin 
longu í fyrstu samrøðuni í nýggja 
starvinum slær fast, at 60 milliónir 
krónur eru nógvir pengar, og at tað 
fer at bera til at reka stovnin innan 
fyri ta fíggjarætlan, sum nú eina­
ferð fæst við tí kringvarpsgjaldi, 
sum politiski myndugleikin hevur 
ásett.

Nógvar rationaliseringar eru 
gjørdar í Kringvarpinum, og við 
nýggja innkrevjingarháttinum, 
har eingin sleppur undan at rinda 
kringvarpsgjald, hevur stovnurin 
eisini fingið fleiri pengar í tryggu 
inntøkuni, sum kringvarpsgjaldið 
er.

Men hóast nýggi kringvarps­

stjórin, Dia Midjord, leggur varisliga 
út – uttan at krevja fleiri pengar til 
stovnin, so skerts ikki burt, at polit­
ikararnir eiga at umhugsa støðuna 
hjá Kringvarpinum av nýggjum. 
Øll vilja vit hava eitt gott og sterkt 
kringvarp, sum skal vera trygdin 
undir tí stóra mentanarbera, sum 
almenna kringvarpið er og skal 
vera.

At Kringvarpsstýrið nú valdi ein 
journalist aftur at stjórna Kring­
varpinum kann vera eitt tekin 
um, at stýrið vil hava frið kring 
stovnum, heldur enn at lata enn ein 
nýggjan stjóra – púra uttan miðla­
royndir – sleppa at royna seg.

Og nýggi stjórin segði rímuliga 
greitt í sjónvarpinum í gjárkvøldið, 

at sendingar ikki skulu takast av 
skránni um summarið. Í øllum før­
um ikki sendingar, sum Dagur og 
Vika, ið hava so stórt hyggjaratal. 
Tað ber boð um, at nýggi stjórin ikki 
er fegin um ta tápuligu avgerð hjá 
kringvarpsleiðsluni at koyra Deg 
og Viku í summarfrí í sjey vikur í 
summar. 

Sum vit hava spurt áður: Hví skal 
hyggjarin trúgva upp á føroyskt 
sjónvarp, um kringvarpsleiðslan 
ikki ger tað? Og við hasi sera óbúnu 
avgerðini hjá tíðindaleiðaranum 
sendir kringvarpsleiðslan eitt greitt 
signal til hyggjaran – og ikki minst 
politikararnar – um, at føroysk 
sjónvarpstíðindi ikki eru neyðug 
– og harvið heldur ikki føroyskt 

sjónvarp. Nýggi stjórin skilir helst, 
at tíðindini eru legitimiteturin und­
ir Kringvarpinum.

Spurdur um, hvussu hann vildi 

útvega stovninum fleiri inntøkur, 
tosaði Dia Midjord um at finna 
upp á okkurt spæl. Hann varð ikki 
spurdur um órættvísu kappingina 
hjá Kringvarpinum við privatu 
miðlarnar um lýsingarnar. Tað lysti 
okkum at vita, hvat hann heldur um 
tað. Men tað skilabesta, sum nýggi 
stjórin kann gera, er at sláa seg til 
tols við, at kringvarpsgjaldið verð­
ur grundarlagið undir stovninum, 
og so at virka út frá tí.

Vit ynskja Dia Midjord bestu 
eydnu í nýggja starvinum!

Við Dia væntar stýrið helst 
at skapa frið í Kringvarpinum

Í Fuglafirði skipa tey, eins 
og undanfarna ár, aftur í ár 
fyri jóanssøkuhaldi  heimi 
á Oyruni við Gjógvará í 
Fuglafirði. 

Haldið er sett at byrja 
komandi leygardag klokkan 
16. Fyrst spælir Fuglafjarðar 
Hornorkestur í okkurt um 

ein hálvan tíma, klokkan 
16.30 flytur Edva Jacobsen 
fram røðu, og millum 
klokkan 17 og 18 verður 
felagssangur,  og grillin er 
til reiðar til at steikja kjøt 
og pylsur á, sum fundar­
gestirnir hava við sær til 
hugnaløtuna.

Jóansøkuhald 
í Fuglafirði

60 milliónir eru nógvir pengar

Tá Annika Mittún Jacobsen 
fyri góðum fýra árum síðani 
varð sett í starvið sum kring­
varpsstjóri – var hon eitt 
púra óskrivað blað í miðla­
heiminum. Miðlafólk kendu 
hana ikki – og hon kendi ikki 
miðlafólk. 

Tað gav at bíta, tá blað­
kvinnan á Sosialinum, Rig­
mor Dam, bað hana koma 

oman í Miðlahúsið til eitt 
prát við Sosialin og eitt 
prát á Rás2. Tá svaraði hon: 
Miðlahúsið, hvar liggur tað?

Hetta bleiv sum vera man 
yvirskriftin hendan dagin. Tí 
hvør skal siga, hvussu kanst 
tú vera stjóri fyri Kringvarp­
ið, um tú ikki kennir føroysku 
miðlarnar.

Kanska eitt sindur speiskt 

– ella humoristiskt. Men 
nýggi kringvarpsstjórin veit 
væl, hvar Miðlahúsið er. 
Hann hevur arbeitt á øllum 
trimum teimum stóru miðlu­
num, og segði Jú, eg veit væl, 
hvar Miðlahúsið er, tá Leo 
Poulsen bað hann koma om­
an í rásarúmið hjá Rás2

Dia visti hvar Miðlahúsið er

Landið 
eigur eisini 
eldraøkið
Jógvan Arge
kjak á síðu 17

Papp­
írsleys 
kommuna
Levi Mørk
kjak á síðu 17

